
Annotatsiya: Ushbu maqolada qadimgi va navqiron Romitan hududida 

dastlabgi aholi manzilgohlari, ularning yashash sharoitlari haqida fikr yuritilgan. 

Kalit so’z: Mitan, Armitana, Zarafshon, Qalqonota, SHahrud, Romitan, 

manzilgoh, Qalqonota, Qonimex, SHofrikon, Sultonobod, Pirmast, Xarqonrud, 

Vobkentdaryo, SHahrud, Romitan, Xayrobod va Saribozor.  

Bugungi kunda yer yuzida 7 mlrd  837 mlndan ortiq aholi yashaydi. Har bir 

xalqning va millatning paydo bo‘lishi va taraqqiyoti davri turli bosqichlarda 

kechgan. Yer yuzidagi odamlarning dastlabki, manzilgohlari daryolar bo‘yida 

vujudga kelgan. Zarafshon havzasi antropogen gidrografik tarmoqlari haqida 

tarixiy manbalarda keltirilgan ma’lumotlarga ko’ra, Zarafshon vohasida 

miloddan avvalgi II ming yillik va I ming yillik boshlarida yashagan o‘troq aholi 

Zarafshondan ariqlar orqali suv chiqarib, dehqonchilik qilganlar. Yangi eraning 

I-IV asrlarida Zarafshondan suv oladigan Darg‘om, Qalqonota, SHahrud, Romitan 

kabi yirik kanallar, Sangi-Saloh, Katta Beglik, Damdaryo kabi ariqlar qazilgan.  

Bu davrda quyi Zarafshonda Shahrud, Romitanrud, Zandana, Qalqonrud kabi bir 

qancha yirik sug‘orish tarmoqlari barpo etilib, Buxoro vohasi maksimal darajada 

sug‘orilib o‘zlashtiriladi. Biroq, milodiy asr boshlarida daryo oqimining antik 

davrning yirik sugorish sistemalari bo‘ylab tarkalib ketishi oqibatida 

Vobkentdaryoning etaklarida joylashgan miloddan avvalgi III—I asrlarda obod 

etilgan Qizilqir va Boshtepa vohachalariga daryo suvi etib bormay, ular 

suvsizlikdan qurib, aholisi tomonidan tashlab ketiladi.  

Hozirgi vaqtda voxaning Buxoro va Qorako‘l qismlarida Zarafshonning 

har ikki sohillari bo‘ylab chiqarilgan 35 ta magistral kanallar sug‘orish 

sistemalarini suv bilan ta’minlamoqda. Ular orasida Qalqonota, Qonimex, 

SHofrikon, Sultonobod, Pirmast, Xarqonrud, Vobkentdaryo, SHahrud, 

Romitan, Xayrobod va Saribozor kanallari Buxoro vohasidagi eng yirik 

irrigatsiya sistemalari hisoblanadi. 

Relefi va magistral suv ta’minoti bo‘yicha Buxoroning qadimgi sug‘orilgan erlari 

ikkiga: shimoliy va janubiy qismlarga bo‘linadi. Uning shimoliy qismi Buxoro 

viloyati Romitan tumanining shimoli-g‘arbiy chegarasiga tutashgan va antik davr 

yodgorliklari I, II, III Qizilqir, Setalak, Nortepa, Taliubba hamda ilk o‘rta asr 

shahar xarobalari Xo‘japorson, Xo‘jaqul, Tali- sang kabi bir qancha tepalar 

joylashgan territoriyalarni o‘z ichiga oladi. Janubiy qismiga esa Buxoroning 

Romitan va Varaxsha xarobalarini to‘rt tomondan o‘rab olgan keng dashtlik 

kiradi. Qizilqir kanali hozirgi voha chegarasidan 9 km g‘arbda joylashgan antik 

davr istehkomininig xarobasi Setalakdan taxminan 500 m shimolroqdan o‘tgan 

va eni 70 m lik daryo o‘zanidan bosh olib, u shimoldan janubga tomon yo‘nalgan. 

Bu hududning  qadimgi sug‘orish tarmoqlarining izlari Xo‘japorson, Yertepa, 

Setalak, I, II, III Qizilqir atroflarida qayd etildi. Ular orasida antik davr istehkomli 

turar-joylari—Qizilqir kompleksini sug‘organ qadimgi irrigatsiya sistemasi, 

ayniqsa, diqqatga sazovordir.   

Bugungi kunda ham qisman saqlanib qolgan, Romitan tumani hududida 

joylashgan qadimiy manzilgohlardan yana biri: Xo‘ja Ubbon ziyoratgohi 

Urganchcho‘l dashtida, Buxorodan 50 km shimoli-sharqda joylashgan. 

Arxeologik tadqiqotlar shuni ko'rsatdiki, bu joy miloddan avvalgi IV-III ming 

yilliklarda ovchilarning mavsumiy maydonlari va miloddan avvalgi II ming yil 

oxiri va I ming yil boshida chorvachilik maydonlari joylashganligi ma’lum bo‘ldi. 

Miloddan avvalgi ko'chmanchi chorvador qabilalarning turli xil bezak kamarlari 

bilan bezatilgan buyumlar topilgan. Qadimda bu joylarda Zarafshon daryosining 

suvlari suv yo‘llari orqali cho‘l hududlariga oqib o‘tib, vohani hayot bilan 

ta’minlagan. Bu yerda yashagan aholi asosan dehqonchilik, chorvachilik va 

hunarmandchilik bilan shugʻullangan. Hozirgi Xo‘jaUbbon mozori atrofida 

eramizning boshida odamlar yashab, keyinchalik bu joy ziyoratgohga aylangan. 

Kasalliklarni davolovchi shifobaxsh suvli quduq bor edi. Shuning uchun odamlar 

bu erda yashashni davom ettirdilar. Bir necha asrlar avval Zarafshon daryosi shu 

hududdan oqib o‘tganligi sababli Xo‘ja-Ubboni g‘arbida voha atrofida Xo‘jako‘l, 

Xo‘ja Parsoyak, Xo‘ja Zaffaron, Qizilqir, Korovultepa, Bo‘rontepa, Shoyusuftepa, 

Subbokutepa kabi adirlar joylashgan bo‘lib, ular birgalikda "Minglab shahar" 

nomiga ega bo'lib, qadimgi aholi yashagan zich joylashgan hududlar 

hisoblangan. Akademik Ya.G‘ulomov rahbarligida olib borilgan ilmiy 

tekshirishlar natijasida Xo‘ja Zaffaron yaqinida joylashgan Qizilqirda (Romitan 

markazidan 28 km janubi-g‘arbda) neolit davri (yangi tosh davri) moddiy 

yodgorliklari topildi. Miloddan avvalgi II-ming yillikning oxiriga oid koʻchmanchi 

chorvador qabilalarning turli bezak kamarlari bilan bezatilgan uzuklar 

(sirgʻalar), sopol idishlar koʻrinishidagi ikkita bronza quloq bezaklari topilgan. 

Miloddan avvalgi I-ming yillikda Qizilqir I, II, III balandliklaridan katta magistral 

kanal oʻtgan. Ushbu kanalni taqsimlovchi to'g'on va ariqlar izlari topilgan. 1957-

1959 yillarda Qizilqir-II tepaligida olib borilgan arxeologik qazishmalar 

natijasida ushbu manzilgohdan odamlar yashagan bir qancha uylar topilgan. 

Yuqoridagi arxeologik tadqiqotlarni tahlil qilganimizda Romitan hududida neolit 

davridan boshlab odamlarning dastlabgi manzilgohlari paydo boʻlganligini 

koʻrishimiz mumkin. Uylar yog'och va somondan qurilgan, tashqi tomoni loy 

bilan gipslangan. Uylarning shakli to'rtburchaklar shaklida bo'lib, ularning 

ko'pchiligi asosan 7x5 metr, ba'zilari esa kattaroqdir. O‘choqlar odatda har bir 

uyning o‘rtasida joylashgan bo‘lib, bu o‘choqlarda doimo olov yonib turardi. 

Bundan xulosa qilish mumkinki, bu yerda yashagan odamlar dastlab olovga 

sig'inuvchilar bo'lgan. Uylardan dehqonchilikda ishlatiladigan buyumlar, uy-

roʻzgʻor buyumlari, turli kosa, kosa, yuvinish, koʻza, kolba, xums, qozon va 

boshqa sopol idishlar topilgan. Temir taqinchoqlar, temir oʻq uchlari, pichoqlar, 

ayollar taqinchoqlarining har xil turlari, don ekinlarini maydalash uchun 

asboblar va boshqalar ham topilgan. Bu hududdagi qabristonlardan birida ayol 

skeleti topilgan. Uning bo‘ynida, oyoq va qo‘llarida tilla taqinchoqlar bo‘lib, 

jasadi shu javohirlar bilan ko‘milgan. Xo‘ja-Ubbon atrofidagi obidalarning 

birortasida va uning atrofidagi adirlarda, jumladan, Xo‘ja Ubbonning o‘zida ham 

arxeologik qazishmalar olib borilgani yo‘q va bu tepaliklar hamon tarixning sirli 

xazinasi bo‘lib qolayotganiga shubha yo‘q. Biroq XIX-asrning 30-yillarida 

Buxoroga tashrif  buyurgan Bernsga mahalliy aholi tomonidan topilgan va 

miloddan avvalgi I—III-asrlarga oid bir qancha kumush tangalar va Yunon-

Baqtriya podsholigi davriga oid ashyolar topilgan. Bular, asosan, odamlar, 

hayvonlar suratlari va soʻgʻd yozuvlari, qimmatbaho toshlar tushirilgan sopol 

idishlar iborat edi.  

